भारत सरकार
गृह मंत्रालय
राज्य सभा
अतारांकित प्रश्न संख्या 1004
दिनांक 29.07.2015/7 श्रावण, 1937 (शक) को उत्तर के लिए
देश में आंतरिक सुरक्षा की स्थिति
1004.  श्री प्रमोद तिवारी :

 श्री दर्शन सिंह यादव :
क्या गृह मंत्री यह बताने की कृपा करेंगे कि :
(क) देश में आंतरिक सुरक्षा की संपूर्ण स्थिति क्या है;  
(ख) क्या नक्सली खतरा देश के कई भागों में फैल रहा है; और  
(ग) यदि हां, तो देश में नक्सलियों के बढ़ते खतरे से निपटने के लिए क्या कदम उठाए गए हैं?
उत्तर
गृह मंत्रालय में राज्य मंत्री (श्री हरिभाई परथीभाई चौधरी)
(क) : देश में समग्र आंतरिक सुरक्षा की स्थिति नियंत्रण में है । यद्यपि कानून और व्यवस्था राज्य का विषय है, केन्द्र सरकार सुरक्षा एजेंसियों के माध्यम से देश की आंतरिक सुरक्षा परिदृश्य पर निरंतर निगरानी रखती है । जब कभी आंतरिक सुरक्षा के लिए कोई खतरा महसूस किया जाता है, विधि प्रवर्तन एजेंसियों द्वारा सतर्कता और परामर्शी-पत्र जारी किए जाते हैं ।
(ख) : देश के दस राज्यों अर्थात आन्ध्र प्रदेश, बिहार, छत्तीसगढ़, झारखंड, महाराष्ट्र, मध्य प्रदेश, ओडिशा, तेलंगाना, उत्तर प्रदेश और पश्चिम बंगाल को अलग-अलग श्रेणियों के वामपंथी उग्रवाद (एलडब्ल्यूई) प्रभावित राज्य माना जाता है । देश में सबसे बड़ा माओवादी संगठन, सीपीआई (माओवादी) भी देश के कुछ अन्य भागों में अपने आधार स्थापित करने का प्रयास कर रहा है ।
(ग) : केन्द्र सरकार निकटता से एलडब्ल्यूई गतिविधियों की निगरानी करती है और व्यापक मुद्दों, सुरक्षा और विकासात्मक, दोनों मुद्दों पर राज्य सरकारों के प्रयासों को सम्पूरित करती है । इनमें केन्द्रीय सशस्त्र पुलिस बलों (सीएपीएफ) की तैनाती, राज्य बलों के क्षमता निर्माण में राज्य सरकारों की सहायता करना और एलडब्ल्यूई प्रभावित राज्यों में व्यापक विकासात्मक योजनाओं का कार्यान्वयन शामिल है ।

